
 Lupika  tiyampi  Warwarampi 
aruskipawipa.

Aymara markana sarawipaxa, sarani thakhiniwa. Maya thakhipaxa 
‘aruntasiñawa’.  Taqinina yäqasiña chuyma utjañapatakixa 
aruntt’asiñapuniwa.

1. Lupika jach’a tiya:
2. Warwara:

Waliki jach’a tiya. 
Nayaxa Escuela uta sarasktha, 
jumasti tiya kawksa saraskta? 

Ukhamaxa, jach’a tiya 
sarawayañani. 

 ¡Kamisaki jisk’a Lulu! 

Kawksa sarawayañani?. 

Nayaxa marka sarasktha.

 Thakhi sarkasa aruskipawi

¡Ay! Nayana sutijaxa 

Warwarawa. 

¡Kunasa jach’a tiya! 
ist’asksmawa, saska-

kitha. 

Sutimsa armasxakthwa 

Lulu, kunasa sutimaxa?  

¡Ay Muspkañawa! ukatpi 

wawanakaxa jani yäqasiña 

yatxapxitixa, yaqhipaxa 

janiwa aruntasiñsa yatxapxiti, 

¡ist’ita Lulu, chuymamaruwa 

katuqitata!   

¡Warwara, Warwarita! 

Uka Escuela utaru sa-

rasaxa,  aymara arusa, 

aruntasiña, juk’ampinaka   

janiwa armasitati.

¡Iyawa tiya! yatkasma aymara aruta,  

juk’ampi sarawisata janiwa ancha 

yatichapxkiti, ukata armañjamawa.  

 Qamawina aruntaxa wali wakisiriwa

¡Iyawa Tiya! Kunatsa 

aruntasiñapunixa?

Jisaya Lulu, 
ukhamapuniskiwa.

Awichajaxa 
“aruntasiñawa, anukiwa 

amuki kachakipixa” 
siriwa. 

 ¡Ukhamaxa, aruntt’asiñaxa, mayni 

wawaxa kunjama yatichatasa yatiqatasa 

ukti uñacht’ayi!.  

Aruntaxa, yäqañampi 

sasiwa.  Mayni jaqina, 

jaqi masiparu yäqañaxa  

kikpaki yäqatañatakiwa. 

Thakhinama sarkasa, jaqi uñjasaxa  

aruntañapuniwa, Lulu.  Janiwa amu-

kixa kachakipañakiti. 



6 Suqta

Walikiwa jach’a 
tiya, ukhamaxa, 
jaqiki jaqïpaxa 

arunt’añapuniwa. 
Masinakaja uka 

yatispaxa askispawa. 

Jisaya, aruntaxa, aymara 
markana wiñaya aski 

sarawipawa.   

Jach’a Tiya, jaqipurakiti 
yäqasiña? 

Um,m,… sarawisarjamaxa 

taqi jakirinakaruwa yäqaña.

¡Taqi jakirinakaruwa 
yäqaña!, kunjamasa ukaxa 
tiya, nayaxa janiwa suma 

¡A, a, a,…! uka säwixa, jani aruntasiri 

jaqiru taripaña amtampi arsutawa. 

Ukhamata nayraxa  taqini khuskhata 

wali yäqasiñaxa utjatayna, 

uka sarawixa  janiwa akch’asa 

armatañapakiti. 

Aka arunakaja 
wiytapunitawa Lulu. 

Niyawa markaru 
purtana jikisiñkamaya 

Lulu.  

Jisa, purxtanwa qhipa 
urukamaya tiya, waliki. 

Aka qamawinxa, kuna 
luraña qalltañatakisa 

nayraqata kuka k’inthu 
uraqiru kunaymana 

mayt’asisa  uskt’aña yatipxi; 
taqi uywirinakaru yäqaña 

amtampiwa ukhama luraña 
yatipxi. 

Aka qamawina, khaya qullunakasa, qalasa, 
jach’a, jisk’a uywasa quqanakasa  jaqjama 

jakawinipxiwa, ukata ‘taqiru’ yäqañaxa 
wakisi.  

Walpuni lup’iyistaxa tiya, janiwa nayaxa 
ukanakxa yatkayathti, ¡taqini yäqasiña! 

Chuymajankiwa tiya. 

Kunjamasa taqi 
ukanakaruxa yäqaña?



 Aymara markana kamachipaxa 
säwinakataynawa

Säwinaka: 
 *  Jaqinxa aruntasiñapuniwa, uywakiwa amuki kachakipasixa.
 * Qamawina yäqatañaxa, jach’aru jisk’aru yäqañawa.
 * Jani p’inqani jaqikiwa jani aruntasisa maysa muyt’asixa.
 * Awqa qallukiwa jani aruntaskiti, wawaxa aruntasiñapapuniwa.

Aymara markanxa jani aruntasiri jaqixa wali k’umitawa.
Liqi-liqisa, jisk’a pallalla p’iqipampi jaqi uñjasaxa ¡chuy 

kunjamasktasa! sasa aruntt’asiña yati, siwa.


